


HIL ONDOKO BIZITZA
H a m a r g a r r e n A t a I a



Geure familiarekin eta maiteekin elkartnko gara izpirituen munduan

heriotzaren ondoren.

HIL ONDOKO BIZITZA
3 5. k a p i t u l u a

Nola presta gaitezke hurrengo bizitzarako?

Izpirituak Bizirik Jarraitzen du Gu Hil Ondoren

Gu Zeruko Aitaren izpirituzko umeak gara. Harekin zeruan izpiritu bezala

bizi ginenean, ez genuen gorputzik. Haren plana da, ordea, gu lurrean jaiotzea

eta gure izpirituak hezur eta haragizko gorputza jasotzea. Izpirituak ematen

dio bizia gure gorputzari lurrean bizi garen bitartean.

Gu lurrean jaiotzea da, bada, Zeruko Aitaren planaren atal bat; eta beste bat,

gu egunen batean hiltzea. Inor hiltzen denean, haren izpirituak alde egiten

du gorputzetik. Izpiritua gabe, gorputzak ez du bizirik, eta hilobi batean

ezartzen dute.

Baina izpiritu hori bizi zen gu jaio aurretik, eta biziko da gu hil ondoren ere.

Hiltzen garenean, gure izpiritua izpirituen mundura joango da piztuera

itxaroteko, eta gorputza hilobian egongo da.

Izpirituen munduan gure izpirituak lurrean hezur eta haragizko gorputzaz

bizi ginenean bezalako antza izango du. Han ere hemen dugun tankera bera

izango dugu. Han ere hemengo gauza berak pentsatuko eta sinetsiko ditugu.

Bizitza honetan zintzoak zirenak han ere zintzoak izango dira. Hemen gaiz-

toak zirenak han ere gaiztoak izango dira. Hil ondoren ere hemen lurrean

ditugun nahi eta grina berak izango ditugu.

Aztergaiak

• Nondik etorri da gure izpirituzko gorputza?

• Zer gertatzen zaio hari hiltzen garenean?

• Nolakoa da izpirituzko gorputza?

.3 5 kapitulua

Izpirituen Mundua Lanerako, Ikasteko, eta Itxaroteko Lekua Da
Zeruko Aitaren profetek gauza asko esan dizkigute izpirituen munduaz.

Leku bati pnradisua deitzen zaio. Ebanjelioa onartu duen eta Jesusen jarrai-

tzaile leial izan den norbait hiltzean, haren izpiritua paradisura doa. Leku

hartan pertsonak pozik eta lasai egoten dira. Han ez da izaten ez buruhauste-

rik, ez nahigaberik, ez minik. Han probetxuzko gauza ugari egin ditzakete,

esate baterako beste batzuei ebanjelioa ezagutarazi edo berek sakondu haren

ezagutzan.

Beste lekuari izpirituen presondegia deitzen zaio. Hiru motatako jendea

egongo da han. Egongo dira bizitzan gaiztoak izan zirenak, zuzen bizi izan

zirenak baina ebanjelioa onartu ez zutenak, eta ebanjelioa entzuteko aukera-

rik sekulan izan ez zutenak.

Zeruko Aitaren profetek esan digute misiolariak bidaliko direla, izpirituen

munduko zintzoen artetik, hildako guztien izpirituei ebanjelioa irakastera.

Hildakoen izpiritu askok onartuko dute ebanjelioa, eta damutu egingo dira.

Pertsona biziek beharrezko ordenantza salbagarriak egingo dituzte haienga-

tik Zeruko Aitaren tenpluetan. Ahaideek edo Elizako beste kide batzuek egi-

ten dituzte ordenantza horiek haiengatik. Orduan, izpirituen presondegitik

irteteko gai izango dira. Era horretan, Zeruko Aitak bere ume guztiei ematen

die ebanjelioaren dohainak jasotzeko aukera, berdin da lurrean noiz bizi izan

ziren.

Azkenean, izpirituen munduko guztiak berpiztuak izango dira. Piztueran,

izpiritua eta gorputza batu egingo dira berriro. Nahiz eta gorputza zeharo

usteldu den eta hauts bihurtu hilobian egon den denboran, hura hilezkor eta

perfektu bilakatuko da. Alma profetak esan zuen gorputzaren atal guztiak

beren tokira itzuliko direla, ileondo bakar bat ere ez dela galduko, eta gauza

guztiak beren berezko eta osoko itxurara bihurtuko direla.

Piztueran gorputza eta izpiritua batu egingo dira, eta ez dira sekulan gehiago

banatuko. Jesusek lurrean biziko den orori eman dio piztueraren dohain

zoragarri hori, bere maitasunaren eta gugatik egin zuen ordaintze sakrifizio

handiaren bitartez.

3 5. kapitulua

Aztergaiak

• Zein bi leku daude izpirituen munduan?
• Nor egongo da paradisuan? Zer egiten dute paradisuan dauden izpirituek?

• Nor egongo da izpirituen presondegian? Zer gertatzen da han?

Azken Epaiketan Epaituko gaituzte Guztiak

Askotan epaitzen gaituzte betiereko bizitzan zehar. Artean Zeruko Aitarekin

bizi ginela epaitu gintuzten, lurrera etortzeko duin ginen jakiteko. Hemen
bizi garen bitartean epaitzen gaituzte, bataioa jasotzea merezi dugun ikus-

teko. Gizonak epaitzen dituzte apaizgoa merezi duten jakiteko. Gu epaitzen

gaituzte tenpluan dohain bereziak jasotzera sar gaitezkeen ikusteko. Hil

ondoren ere epaituak izango gara, eta saria lurrean egin genuen bizitzaren

araberakoa izango da.

Berpiztu ondoren, Zeruko Aitaren aurrera eramango gaituzte azkeneko aldiz

epaituak izateko. Hari Azken Epaiketa deitzen zaio. Azken epaiketa hark

argituko du gure betiko bizilekua zein izango den. Han, bizitzan zehar esan

eta egin eta pentsatu genituenengatik izango gara epaituak. Izango gara epai-

tuak Jesusen irakaspenei izan genien leialtasunagatik. Izango gara epaituak

lurrean eta zeruan gordeta dauden agirien arabera. Zeruko Aitak Jesusi agin-

duko dio gu epaitzeko.

Jesusek ikaragarri maite gaitu, baina epaile zuzena da eta bizitzan egin

genuenagatik epaituko gaitu. Guk esan edo egin edo prentsatu dugun guztia

jasota dago, bai gure gogoan bai gordeta dauden agirietan. Jesusek ondo asko

ezagutzen ditu gure eginak, eta guk ere gogoratuko ditugu haren aurrean

gaudenean.

Aztergaiak

• Aipa itzazu epaitzen gaituzten aldi batzuk.

• Zeren arabera izango gara epaituak, besteak beste?

Geure Eginen Bidez Erabakitzen dugu Hil Ondoren Zer Gertatuko Zaigun

Bizitzan zehar zuzen jokatzen badugu, geure burua Zeruko Aitarekin eta lu-

rreko jende zintzoarekin bizitzeko prestatuko dugu. Zeruko Aitaren aginduei

jarraitu ez badiegu, aldiz, oso gaizki sentituko gara Jesusen aurrean epaituak

izateko agertzen garenean.

Profetek esan dute geure hitz lohiek, geure egite okerrek, are geure gogapen

gaiztoek galduko gaituztela. Haiek esan dute gaiztoak lotsaturik eta oso

errudun sentituko direla Jesusen aurrean, eta beren gainera harkaitzak eta

mendiak jaustea desiratuko dutela harcn bistatik ezkutuan gelditzearren.

Lurrean bizi izan den pertsona ororentzat, bada, Azken Epaiaren eguna

izango da edo zoragarria edo zorigaiztokoa. Presta dezagun geure burua

etorkizuneko une horretarako, guretzat egun hura pozgarria izan dadin. Guk
nahi dugu Zeruko Aitaren aurrean lotsarik gabe egon ahal izatea eta hark

guk bizitzan egin genuena onestea.

Gogoan izan dezagun azken epai hura. Jesu Kristorekin leial izan behar dugu

eta geure bekatuez damutu beti, egun hartarako prest egongo bagara. Horixe

da une hura datorrenean gu bekatutik libre egoteko bide bakarra. Jesu

Kristogan fedea badugu eta geure bekatuez damutzen bagara, Zeruko Aitak

bekatuak barkatuko dizkigu eta haiek zeharo kenduko. Jesu Kristori leial

bagatzaizkio, bizitza gauza onak egiten, pentsamendu onak pentsatzen, eta

hitz garbiak esaten igaroko dugu. Ihes egingo diegu pentsamendu itsusiak

edo asmo gaiztoak pizten dizkiguten pertsonei, liburuei, eta lekuei.

Zeruko Aitak denak maite gaitu eta nahi du gu beragana itzultzeko duin

izatea. Harekin eta maite dugun jende zintzoarekin bizi nahi badugu, fedea

izan behar dugu Jesu Kristogan eta hark agindutakoa bete. Familiari ere

zuzen bizitzen lagundu behar diogu. Zeruko Aitak lagunduko digu. Hark

ebanjelioa eman digu bidea erakusteko eta esan digu noiz-nahi otoitz egin

diezaiokegula laguntza eske.

Aztergaiak

• Zergatik dira gure eguneroko gogapenak eta eginak hain garrantzitsuak?

• Zer egin dezakegu geure gogapenak, esanak, eta eginak hobetzeko?

• Zergatik behar dugu Zeruko Aitaren laguntza perfektu bihurtzeko?

• Zergatik da nahitaezkoa Jesu Kristogan fedea izatea Zeruko Aitarekin

bizitzeko duin izango bagara?

Erreferentziak

Izpiritnak Bizirik Jarraitzen du Gu Hil Ondoren

• Lukas 23:43 (Jesusek agindu zion gurutzeko lapurrari laster elkarrekin

paradisuan egongo zirela.)

• Alma 40:11 (Gure izpiritua Zeruko Aitagana itzuliko da gu hil ondoren.)

Izpirituen Mimdita Latierako, Ikasleko, eta Itxaroteko Lekua Da

• 1 Petri 3:18-20 (Jesusek preso zeuden izpirituei irakatsi zien.)

• Alma 40:12-14 (Zintzoak zoriontsu izango dira paradisuan, eta gaiztoek

nahigabe handia izango dute presondegian.)

Azken Epaiketan Epaituko gaituzte Guztiak

• Eginak 17:31; Erromatarrei 14:10 (Jesu Kristok gizon guztiak epaituko ditu

egunen batean.)

• Apokalipsia 20:12 (Lurrean eta zeruan gordeta dauden liburuen arabera

izango gara epaituak.)

Geure Eginen Bidez Erabakitzen dugu Hil Ondoren Zer Gertatuko Zaiguu

• Mateo 25:31-46 (Jesu Kristok geure eginengatik epaituko gaitu.)

• 2 Nefi 29:11 (Idatzi santuek diotenaren arabera izango gara epaituak.)

• Jakob 6:9 (Lotsaturik eta oso errudun sentituko gara damutu ez bagara.)

• Alma 12:14 (Geure hitzek, gogapenek eta eginek galduko gaituzte, gaiztoak

badira.)

• 2 Nefi 31:19-20 (Jesu Kristori leial izaten eta geure bekatuez damutzen

jarraitu behar dugu bizitzako azken egunera arte, betiereko bizitza lortzeko.)

Azkenera arte leial dirautenak Zeruko Aitarekin eta Jesu Kristorekin

batera goratuak izanen dira.

BETIEREKO BIZITZA
3 6. k a p i t u l u a

Nora joango gara bizitzera Azken Epaiaren ondoren?

Geure Jokabideaz Aukeratu Dugun Lekura Joango gara

Jesusek irakatsi zuen Zeruko Aitak leku asko prestatu dituela gu bizitzera

joateko. Gutako bakoitza lau lekutako batera izango da bidalia, Jesu Kristori

izan dion leialtasun-mailaren arabera. Geure jokabideaz aukeratu dugun
erreinura joango gara. Lau leku horiek honako hauek dira: erreinu zerutarra,

erreinu lurtarra, erreinu telestiarra, eta kanpoko ilunbea.

Erreinu Zerutarra

Hantxe bizi dira Zeruko Aita eta Jesus. Han jendea oso zoriontsua izango da,

eta lekua ametsik ederrenetakoa baino zoragarriagoa gertatuko zaie. Erreinu

hartan biziko direnek Zeruko Aita eta Jesus maite izango dituzte eta haien

agindu guztiak beteko. Hara joateko, bekatu guztiez damutu behar dute eta

Jesus Salbatzailetzat onartu. Hara joateko, bataioa hartu behar dute eta Izpi-

ritu Santuaren dohaina jaso. Hara joateko, Izpiritu Santuak Jesus Salbatzailea

dela aitortu behar die.

Erreinu zerutarreko toki gorenean bizitzeari *gorapen edo betiereko bizitza

deitzen zaio. Erreinu zerutarreko toki hartan bizi ahal izateko, jendeak ten-

pluan ezkondu behar du eta tenpluan egiten diren promesa sakratuak bete

behar ditu. Toki hartan bizi direnek Zeruko Aitak duen guztia jasoko dute,

eta hura bezalako bilakatuko dira. Haiek izpirituzko umeak ere izan ditza-

kete eta mundu berriak sor haientzat, eta Zeruko Aitak egin dituen gauza

guztiak egin. Tenpluan ezkondu ez direnek badute erreinu zerutarreko beste

toki batzuetan bizitzea, baina ez dira goratuak izango.

Erreinu Lurtarra

Erreinu hura e/ da erreinu zerutarra bezain zoragarria. Jesusek bisitatuko du

erreinu lurtarra, baina han daudenak e/. dira Zeruko Aitarekin bi/iko, eta ez

dute hark duen gu/tia i/ango. Erreinu lurtarrera jende prestua joango da,

bat/uk Eli/ako kide direnak, eta beste bat/uk e/. Joango dira lurrean Jesus

onartu e/ /utenak baina beranduago i/pirituen munduan onartu /utenak.

Han bi/i direnak e/ dira betiereko familia bateko partaide i/ango, bai/ik eta

banaturik bi/iko dira, familiarik gabe. Zeruko Aitak mere/i duten halako

/oriontasuna emango die.

Erreinu Telestiarra

Erreinu hura e/ da erreinu zerutarra edo erreinu lurtarra bezain zoragarria.

Ez Zeruko Aitak ez Jesusek ez dituzte han daudenak bisitatuko. Aingeruek

bisitatuko dituzte, eta Izpiritu Santuaren eragina izango dute. Erreinu teles-

tiarrean bizi dira, ez lurrean ez izpirituen munduan, e/ ebanjelioa e/ Jesusen

gaineko aitormenik onartu e/ /utenak. Hangoak i/pirituen presondegian

egongo dira beren bekatuengatik sufrit/en Milurtekoaren a/kenera arte.

Orduan berpi/tuak i/ango dira.

Erreinu telestiarrean lurrean ge/urtiak, lapurrak, hilt/aileak, ge/urre/ko pro-

fetak eta gau/a sakratuen iraint/aileak i/andakoak daude. Haiek nahiago

i/an /uten munduko gau/etan sinestea Jesusen irakaspenetan baino. Jende

asko bi/iko da erreinu telestiarrean. Zeruko Aitak mere/i duten halako

zoriontasuna emango die.

Kanpoko Ilunbea

Kanpoko ilunbea Satanen eta haren jarraitzaileen bizilekua izango da. Han
Satanekin bizitzea aukeratu zutenak biziko dira. Haiek ez dute barkamenik

jasoko. Ilunbetan, atsekabetan, eta oinazetan biziko dira beti, Satanekin eta

hari jarraitu zioten izpirituekin.

Aztergaiak

• Zein erreinutarako prestatu behar dugu Zeruko Aita bezalako bihurtzeko?

• Zer egin behar dugu, besteak beste, hemen lurrean, halako batean Zeruko

Aita bezala bizi ahal izateko?

3 6. k a p i t u I u n

Zeruko Aitak Ebanjelioa Eman digu Erreinu Zerutarrean Betiereko

Bizitzeko Presta gaitezen

Zeruko Aitak berarekin betiereko bizitzeko aukera ematen digu denoi. Betie-

reko bizitza Zeruko Aitak eta Jesusek bizi dutena bezalakoa da. Zeruko Aita

perfektua da. Hark dena daki. Hark denen gainean agintzen du. Hark gauza

guztiak gobernatzen ditu. Hura betiereko egien eta legeen arabera bizi da.

Jesusek Zeruko Aitari obeditu zion, eta beraz Zeruko Aitarekin bizi da. Jesusek

egiteko esan zizkigunak egiten baditugu, gu ere hura eta Zeruko Aita bizin

diren eran bizi ahal izango gara. Inoiz jaso dezakegun dohainik handiena

Zeruko Aitarekin betiereko bizitzea da. Horrek beste ezerk baino zorion-

tsuago egingo gaitu.

Ebanjelioak betiereko bizitza irabazteko jakin eta egin behar ditugun guztiak

esaten dizkigu. Hark Zeruko Aita eta Jesus ezagutzen laguntzen digu. Hark

haiek bezala nola bizi irakasten digu. Otoitz eginez eta idatzi santuak azter-

tuz haiek hobeto ezagutuko ditugu. Haiek ezagutzen eta maitatzen ditugu-

nean, obeditu ere egin nahiko diegu. Obeditzen badiegu, haiek bezalakoak

eta haiekin betiko bizitzeko duin bilakatuko gara.

Aztergaiak

• Zer da betiereko bizitza? Zeinek jasoko du hura?

• Nola laguntzen du ebanjelioak betiereko bizitzarako prestatzen?

Zeruko Aitak Lagundu Egingo digu Ebanjelioari Obeditzea Aukeratzen

Badugu

Zeruko Aitak badaki guk denok ebanjelioari obeditzeko eta betiereko bizitza

jasotzeko aukera dugula. Haren umeak garenez, hura bezalako bihurtzeko

ahalmena dugu. Hark ezagutzen ditu gu denon ahuleziak eta badaki zerk

tenta gaitzakeen. Hark zuzen jokatzeko eta ikasteko aukera izango dugun
garaian eta tokira bidali gaitu lurrera.

Oraintxe dugu betiereko bizitza jasotzeko egin beharreko guztiak egiteko

garaia. Zeruko Aitak maite gaitu, eta nahi du guk egiteko horretan arrakasta

izatea. Hark ahal duen guztia egin du gugatik. Hark lurra eman digu, ikasteko

eta hazteko leku bat izan dezagun. Hark bere Seme Jesu Kristo bidali

du, gure Salbatzaile izateko eta guri ebanjelioa irakasteko.Hark berari otoitz

egitera gonbidatu gaitu. Hark [zpiritu Santua eman digu gidaritzat. Orain

guk aukera zuzenak egin behar ditugu. Jesu Kristogan fedea izatea eta hari

obeditzea aukeratzen badugu, hark lagundu egingo digu eta bizitzako tental-

diak eta zailtasunak garaitzeko indarra emango.

Zeruko Aitak ebanjelioa onartzeko eskatu digu. Hori egiteko, aurrena fedea

izan behar dugu Jesu Kristogan. Ondoren, geure bekatuez damutu behar

dugu, bataioa jasotzeko eta Azken Egunetako Santuen Jesu Kristoren Elizako

kidetzat sendotuak izateko. Sendotza jaso ondoren, Izpiritu Santuaren

dohaina emango digu apaizgoa duen norbaitek. Izpiritu Santuak, Jesusek

guk zer egitea nahi duen esaten digu; eta betiereko bizitza irabazteko, Jesusi

obeditzen eta laguntzen saiatu behar dugu bizi garen artean.

Jesusek agindu batzuei obeditzeko eskatzen du guri Zeruko Aitarekin bizi-

tzera itzultzeko prestatzen laguntzeko. Agindu horietako batzuk dira kasti-

tatearen legea errespetatzea, hamarrenak ematea eta opariak egitea, Jakindu-

riaren Hitzari obeditzea, beti zintzo jokatzea, eta Jaunaren Eguna santu

atxikitzea.

Zeruko Aita bezalako bilakatzeko, jaso behar ditugu ere tenpluan ematen

diren ordenantzak, *dohaintza deritzana. Tenpluan lotuak izan behar dugu

geure familiarekin betiereko elkarturik gelditzeko. Orduan, hildako ahaideen

izenak eta gainerakoak bilatzeari ekin behar diogu eta hura dena Elizari

eman, haiengatik egin beharreko ordenantzak tenpluan egin daitezen

Jesusek gauza asko egiteko agindu digu. Horietako batzuk dira besteei eban-

jelioaren berri ematea, haiek maitatzea eta zerbitzatzea, eta haientzat eredu

ona izatea.

Beste hauek ere egin behar ditugu: Zeruko Aitari egindako promesa guztiak

bete, dagozkigun Eliz batzarretara joan, familiari ebanjelioa irakatsi idatzi

santuak egunero aztertuz, eta egunero otoitz egin bakarka eta familiarekin.

Jesu Kristogan fedea badugu eta haren agindu guztiei obeditzen badiegu,

betiereko bizitza irabaziko dugu eta Zeruko Aita bezalako bilakatuko gara.

Zeruko Aita bezalako bilakatzea eskaileran gora igotzearen antzeko da.

Behetik abiatu eta mailaz maila igo behar da gora iritsi arte. Joseph Smith

Profetak esan zuen, Zeruko Aita bezalako bilakatu nahi badugu, lehenik hark

zer sentitzen, pentsatzen, eta egiten duen jakin behar dugula. Haren alderdi

horiek ezagutzen ditugunean, gainerakoak ere ezagutu ahal izango ditugu,

eta azkenean hura bezalako bilakatuko gara.

Lagungarri gertatuko zaigu gogoratzea Zeruko Aita ere behin gizon izan zela

eta lur batean bizi izan zela gu orain bezala. Hura zailtasunak gaindituz

bilakatu zen Zeruko Aita, eta guk ere horixe egin behar dugu lurrean. Joseph

Smith Profetak abisatzen digu, ordea, lurrean ez dugula ikasi beharreko

guztia ikasiko; lurreko aldia bete ondoren ere, bide luzea geldituko omen
zaigu Zeruko Aita bezalako bilakatzeko.

Baina noizbait Zeruko Aitaren agindu guztiak betetzera iristen garenean,

pentsa nolako atsegina hartuko dugun harengana itzuli eta hark egin dugun

bizitzaz pozik dela eta bera bezalako bihurtuko garela eta berarekin biziko

garela dioskunean.

Aztergaiak

• Zergatik bilaka gaitezke Zeruko Aita bezalako?

• Zein gauza egin behar ditugu Zeruko Aitak duen bizitza-mota izateko?

• Nola laguntzen digu Zeruko Aitak bera bezalako bilakatzen?

• Azal nola sentituko zinatekeen Zeruko Aitak ona izan zarela eta maite

zaituela esango balizu.

Erreferentziak

Genre Jokabideaz Aukeratu Dugun Lekura Joangogara

• Joan 14:2 (Jesusek leku bat prestatu du guretzat bere Aitaren etxean.)

Zeruko Aitak Ebaujelioa Enian digu Erreinu Zerutarrean Betiereko Bizitzeko Presta

gaitezen

• Mosiah 4:26-27 (Betiereko bizitza jasotzeko egin behar duguna esaten

zaigu.)

• Alma 34:32-34 (Orain dugu Zeruko Aitarekin bizitzeko prestatzeko

garaia.)

Zeruko Aitak Lagundu Egingo digu Ebanjelioari Obeditzea Aukeratzen Badugu

• Matco 25:23 (Zeruko Aitak gauza askoren buru ipiniko ditu leial zaizkio-

nak.)

SINESGAIAK

1842ko udaberrian, Joseph Smith Profetak gutun bat bidali zion John Went-

worthi, Chicago Democrat zeritzan egunkariaren editoreari. Gutun hark Eliza-

ren hasierako gertakari askoren argibideak zeuzkan, eta Azken Egunetako

Santuen sinesteak laburtzen zituzten hamahiru adierazpen. Adierazpen haiei

Sinesgaiak deitu zitzaien, eta behean ematen dira.

Sinesgaiak Elizaren doktrina ofizial dira eta Elizaren idatzien ataltzat kano-

nizatuak izan dira. Sinesmen adierazpen garbiak dira, eta laguntzen diete

eliztarrei Elizaren oinarrizko sinesteak ulertzen eta sineste horiek beste ba-

tzuei azaltzen. Ez dira, haatik, Elizaren doktrinaren laburpen osoa. Izan ere,

profeta bizien bitartez, Elizari etengabeko agerpen eta inspirazio bidez

erakusten zaio bidea.

ISinesten dugu Jainko Aita Betierekoarengan, eta Haren Seme Jesu Kristoren-

gan, eta Izpiritu Santuarengan.

2Sinesten dugu pertsonak beren bekatuengatik izango direla zigortuak, eta ez

Adamek hautsi zuen aginduagatik.

3
Sinesten dugu Kristoren ordaintzaren bitartez gizadi osoa salba daitekeela,

Ebanjelioko legeei eta ordenantzei obedituz.

4Sinesten dugu Ebanjelioko lehen oinarriak eta ordenantzak hauek direla:

lehenengoa, Jesu Kristo gure Jaunarengan Fedea izatea; bigarrena, Damutzea;

hirugarrena, murgiltzezko Bataioa, bekatuen barkamenerako; laugarrena,

Eskuak ezartzea, Izpiritu Santuaren dohaina emateko.

5Sinesten dugu pertsonak Jainkoaren deia jaso behar duela, profeziaren bidez,

eta aginpidea dutenen esku-ezartzearen bidez, Ebanjelioa predikatzeko eta

haren ordenantzak betetzeko.

6Sinesten dugu Hasierako Elizan izan zen antolamendu berean, hau da,

apostoluak, profetak, arimazainak, maisuak, ebanjelariak, etab.

Sinesten dugu hizkuntzen, profeziaren, agerpenaren, ikuspenen, sendamena-
ren, hizkuntzen interpretazioaren, eta abarren dohainean.

Sinesten dugu Biblia Jainkoaren hitza dela, zuzen itzulita dagoeneraino;

sinesten dugu Mormonen Liburua ere Jainkoaren hitza dela.

9Sinesten dugu Jainkoak agertu duen oro, Hark orain agertzen duen oro, eta

sinesten dugu Hark oraindik ere Jainkoaren Erreinuari dagozkion gauza

handi eta garrantzitsu asko agertuko dituela.

"I f\ Sinesten dugu Israelen benetako birbatzean eta Hamar Leinuen berrera-

1U tzean; Sion (Jerusalem Berria) amerikar kontinentean berreraikiko dela;

Kristok berak erreinatuko duela lurrean; eta lurrak berritze bat izango duela eta

bere paradisuzko aintza jasoko.

nEskatzen dugu Jainko Guztiahalduna geure kontzientziak dioskun eran

gurtzeko eskubidea; eta eskubide bera uzten diegu pertsona guztiei, gur

dezatela zernahi, non-nahi eta zelan-nahi.

7

8

12
Sinesten dugu erregeen, lehendakarien, agintarien eta magistratuen men-

dean egotean; legeari obeditzean, ohore egitean eta eustean.

BSinesten dugu zintzo, egiati, kastu, onbera, bertutetsu eta guztientzat

ongile izatean; bai, esan dezakegu Pauloren aholkuari jarraitzen diogula -

Dena sinesten dugu, dena espero dugu, gauza asko jasan dugu, eta dena jasateko

gai izatea espero dugu. Inon ezer bertutetsurik, ederrik, izen oneko edo gores-

garririk bada, haren bila gabiltza.

Joseph Smith

EZAGUTU
BEHARREKO HITZAK

Aarondar Apaizgo: Apaizgo aginpideko bi mailetan txikiena, Zeruko Aitak

beraren umeak salba ditzaten lurreko gizonei eman diena. Apaizgo txikienak

Aarongandik hartu zuen izena, Moisesen anaiagandik, eta apaizgo handitik

edo Melkisedek apaizgotik bestelakoa da. Aarondar apaizgoan sartzen diren

karguak hauek dira: diakono, maisu, apaiz eta apezpiku.

Adamen eroriko: Adami eta Evari fruitu debekatua jateagatik gertatu

zitzaien aldaketa. Zeruko Aitak bota egin zituen bere ondotik, eta hilkor

bihurtu ziren. Horrek jaiotzeko eta hiltzeko bidea jarri zion gizadi osoari.

Adar: Zuhaitz-beso baten irudiaren erabilpena Eliz familia handiaren zati

txiki edo unitate antolatu bat adierazteko. Zatia esparru geografiko bati

dagokio, eta horko eliztarrak Zeruko Aitaren zerbitzari baimenduen aitzin-

daritzapean bizi eta elkartzen dira.

Agerpen: Zeruko Aitak, normalean Izpiritu Santuaren inspirazio bidez, gizo-

nari ematen dion ezagutza. Ezagutza hori lehengo, oraingo, eta geroko gau-

zei buruzkoa izan daiteke.

Aita Betiereko: Zeruko Aitari damaiogun beste izen bat.

Aita Zerutar: ikus Zeruko Aita.

Apaiz: Aarondar Apaizgoko kargu bat, 16 urte beteak dituzten gizon gazte

zintzoei ematen zaiena. Kargu horrek jendea bataiatzeko, Aarondar Apaizgo-

aren ordenantzak egiteko, sakramentua bedeinkatzeko, eta beste eginbehar

batzuk egiteko aginpidea ematen die.

Apaizgo: Zeruko Aitak beraren lana egiteko eta beraren ordez hitz egiteko

gizonei ematen dien aginpidea. Bi maila dira: handia edo Melkisedek Apaiz*

goa eta txikia edo Aarondar Apaizgoa.

Apaizgoaren giltzak: apaizgoaren ordenantzak egifeko baimena emateko

eskubidea.

Apezpiku: Aarondar Apaizgoko kargua, gizonari Elizako talde baten

ongizate tenporalaz eta izpiritualaz arduratzeko aginpidea ematen diona.

Apostasia: Zeruko Aitagandik izpiritualki banatuta egotea. Lurrean Zeruko

Aitaren irakaspenik eta haren apaizgorik ez zen garaia.

Apostolu: Melkisedek Apaizgoko kargua. Jesusen hamabi lekuko bere-

zietako bat.

Arima: Batzuetan pertsona (gorputz eta izpiritu) adierazi nahi du. Beste ba-

tzuetan, ordea, izpiritua izendatzeko erabiltzen da.

Auzo: Elizako kide multzo bat, taket baten barruan antolatua eta apezpiku

batek eta bikontseilarik gobernatua.

Azken Egunetako Santuen Jesu Kristoren Eliza: Jesu Kristoren Elizaren

izen ofiziala. Jesusek Joseph Smith Profetaren bitartez berreratu du Eliza gure

garaian. Eliza honi Eliza Mormoia ezizenaz ere deitzen zaio.

Balio Handiko Perla: Moisesen, Abrahamen, eta Joseph Smithen idatziak

dauzkan liburu santua. Izenak harribitxi baliotsu esan nahi du, eta halakotzat

daukate liburu hori Elizako kideek.

Barau opari: Bi otorduren edo gehiagoren dirua ematea. Diru hori barau

bidez aurrezten da. Behartsuei laguntzeko erabiltzen du Elizak.

Barruti: Elizaren misio baten mende eta adarretan zatituta dagoen eremua

edo zatia. Lehendakari batek eta bi kontseilarik gobernatzen dute.

Bataiatu: Inor erabat uretan murgiltzea eta berriro ateratzea, bizi berri bat

has dezan. Ikus Bataio.

Bataio: Ebanjelioak ezartzen duen beharrezko ordenantza. Haren bidez,

pertsonak obedientzia agintzen dio Zeruko Aitari, eta Zeruko Aitak bekatuak

barkatuko dizkiola eta bere Elizan onartuko duela pertsonari. Ordenantza

hori berriro jaiotzearen irudi da, hori adierazi nahi baitu pertsona erabat

uretan murgiltzeak eta berriro ateratzeak. Ordenantza hori apaizgoa izateko

eta Zeruko Aitaren izenean aritzeko eskubidea duen norbaitek egin behar du.

Betiereko bizitza: Horrek adierazten du ez soilik betiko bizitzea, baizik eta

gainera Zeruko Aitak egiten duen bizitza mota egitea eta hura bezalako bila-

katzea. Gorapen hitzaren esanahi bera du.

Betiereko ezkontza: ezkontza bat, tenpluan lotua izan dena eta gu hil ondo-

ren betiko iraungo duena Zeruko Aitarekin bizitzeko duin bagara.

Bigarren Etorrera: Jesu Kristo gure Salbatzailearen itzultzea. Hura Milurte-

koa edo mila urteko bakealdia hastera etorriko da.

Damutze: Bekatuen barkamena iristeko igaro behar den bidea. (Ikus 14. kapi-

tulua.)

Diakono: Aarondar Apaizgoko lehen kargua, 12 urte beteak dituzten gizon

gazte zintzoei ematen zaiena. Hark mundu honetako zenbait eginbehar egi-

teko aginpidea ematen die.

Dohaintza: Zeruko Aitak tenpluan ematen dituen dohainak, gorapena iri-

steko beharrezkoak.

Doktrina eta Itunak: Idatzi santuetako bat, Zeruko Aitak egungo jendeari

esandakoak dakartzana.

Ebanjelio: Jesu Kristoren irakaspenak, jarraituz gero Zeruko Aitarekin bizi-

tzera itzultzen uzten dutenak.

Elder: Melkisedek Apaizgoko lehen kargua, 18 urte beteak dituzten gizon

zintzoei ematen zaiena. Hark zenbait ordenantza, jendearentzat mesedegarri,

egiteko aginpidea ematen die.

Erreinu lurtar: Aintzazko erreinu bat, erreinu zerutarra baino maila apalago-

koa baina erreinu telestiarra baino goragokoa. Erreinu hura Zeruko Aitak

eskatzen zuen guztia egin ez zuten zintzoentzat gorderik dago.

Erreinu telestiar: Piztuera ondoren bidaliak izan gaitezkeen aintzazko hiru

erreinuetan behekoena. Erreinu hura gezurtientzat, hiltzaileentzat, lapu-

rrentzat, eta beste pertsona gaizto batzuentzat gorderik dago.

Erreinu zerutar: Zintzoak Zeruko Aitarekin eta hark duen guztia jasotzen

dutela bizi diren lekua.

Etxeko irakasleak: apaizgoa duten bi gizon, Elizako familia jakin batzuk bisi-

tatzeko agintzen zaienak. Laguntza tenporala eta izpirituala ematen diete

familiei.

Familia elkartze arratsalde: Familiaren bilera, normalean astelehen arra-

tsaldero egiten dena. Bilera horretan abestu, ebanjelioa aztertu, problemak

eztabaidatu, jokoan aritu eta abar egiten dira.

Goi apaiz: Melkisedek apaizgoko kargua, gai izpiritualen ardura duena.

Gorapen: Erreinu zerutarreko mailarik gorena. Han bizi direnak Zeruko Aita

bezalako bilakatuko dira.

Gorputzaren heriotza: Gorputza izpiritutik banatzen denean nabaritzen

dugun heriotza.

Hamar Leinu: Israelen (Jakob) hamabi semeetatik hamarren ondorengoak.

Gatibu eraman zituzten, eta harrezkero gizadiak ez du haien egoitzaren

berririk.

Hamarrenak: Irabazten dugun guztiaren hamarretik bat. Hori Elizari ematen

zaio.

Hildakoengatiko bataio: hildako norbaiten ordez ari den pertsona bizi bat

bataiatzea. Hori Zeruko Aitaren tenplu batean egin behar da.

Hirurogeitamartar: Melkisedek Apaizgoko kargu bat, ebanjelioa irakasteko

eta Eliza gobernatzen laguntzeko ardurak dituena.

Ikusle: Etorkizuna ikusteko gauza dena, Zeruko Aitak agertu diolako.

Ikuslea profetaren antzekoa da.

Israel Herri: Jakoben, gero Israel deituaren (ikus Hasiera 32:28), hamabi

semeen berezko nahiz bilakatutako ondorengoetako edozein.

Itunak: Zeruko Aitaren eta gizonaren artean egiten diren promesa sakratuak.

Izpiritu: Gorputzari bizia ematen diona. Bizitza honen aurretik zen eta gu hil

ondoren izango den gorputzaren atala. Izpiritua eta gorputza piztuera egu-

nean batuko dira, eta sekulan ez dira berriro banatuko.

Izpirituaren heriotza: Zeruko Aitagandik aldenduta egotea.

Izpirituen mundu: heriotza ondoren eta piztuera arte gizaki guztien izpiri-

tuak egongo diren lekua.

Ezagutit Beharreko Hitzak

Izpirituen presondegi: Izpirituen munduaren alderdi bat. Hiru motatako

pertsonak joango dira hara heriotzaren ondoren: bizitzan gaiztoak izan

zirenak, zuzen bizi izan zirenak baina ebanjelioa onartu ez zutenak, eta eban-

jelioa entzuteko aukerarik sekulan izan ez zutenak. Halako batean, denak

berpiztuak izango dira.

Izpiritu Santu: Izpirituzko pertsona bat, gorputzik ez duena. Haren zeregina

da Zeruko Aitak eta Jesusek esaten eta egiten duten guztiaren aitormena egi-

tea. Zeruko Aitaren Izpiritua gugan dela diogunean, Izpiritu Santuaz ari

gara.

Izpiritu Santuaren dohain: Izpiritu Santuaren etengabeko laguntza izateko

eskubidea. Dohain hori bataioaren ondoren ematen da.

Jainko: Izaki Gorena eta unibertso osoan agintzen duena. Jainko izenaz nor-

malean Zeruko Aita esan nahi da, baina idatzi santuetan inoiz Jesus ere bai.

Jakinduriaren Hitz: Zeruko Aitaren agindu bat, zer jan eta edan dezakegun

eta zer ez dioskuna. Azpimarratzen du ezin dugula hartu ez alkoholik, ez

tabakorik, ez terik, ez kaferik. (Ikus 27. kapitulua.)

Jaun: Jainkoaren izen bat. Batzuetan Zeruko Aitaz esaten da eta batzuetan

Jesu Kristoz.

Jerusalem Berri: Juxtu Milurtekoa hasi baino lehen Estatu Batuen erdian

eraikiko den hiria. Handik kudeatuko du Jesusek bere gobernua, Zeruko

Aitaren lurreko erreinua, Milurtekoan zehar.

Jesu Kristo: Zeruko gure anaia zaharrena eta gure Salbatzailea. Gu denon

bekatuengatik ordaintzera etorri zen lurrera. (Ikus bereziki 3, 11 eta 12. kapi-

tuluak.)

Kanpoko ilunbe: Satan eta hari jarraitzea aukeratu dutenak biziko diren

lekua. Han bizi direnek ez dute Izpiritu Santuaren laguntza jasoko, eta beraz

ez dute ez argirik ez egiarik izango.

Kargu: Apaizgo barruko aginpide postu bat. (Ikus Diakono, Maisu, Apaiz,

etab.)

Kastitatearen lege: Sexu harremanak ezkontidearekin bakarrik izan behar

ditugula dioen Zeruko Aitaren agindua.

Lotze: Tenpluan egiten den ordenantza bat, senar-emazteak nahiz gurasoak

eta umeak betiko elkarrekin lotzen dituena.

Maisu: Aarondar Apaizgoko kargu bat, 14 urte beteak dituzten gizon gazteei

ematen zaiena. [zerta karguaren zereginetako batetik dator. Zeregin hori,

jakina, Elizako kideei irakastca da.

Melkisedck Apaizgo: bi apaizgoetan handicna. I lonako karguak ditu: elder,

goi apaiz/ patriarka, hirurogeitamartar, eta Apostolu.

Milurteko: Mila urteko bakealdia, Jesus lurrera itzultzean, haren Bigarren

Etorrcran, hasiko dena.

Misio: (1) Eliza misio lana egiten edo egin nahian dabilcn munduko alderdi

bat. Normalean barruti izeneko zati txikiagotan banatua egon ohi da. (2)

Elizaren aitzindari batck egiten duen deia, Ebanjelioa predikatzcko edo aldi

batez zerbitzu emateko.

Mormonen Liburua: Idatzi santuetako bat, Zeruko Aitak amerikar kontinen-

teetan bizi izandako jendeari irakatsitakoak dakartzana.

Ordaintza: Jesusek, oinaze eta heriotza pairatuz, gizadi osoaren bekatuenga-

tik eman zuen ordaina. Hari esker, Adamen agindu hausteak eta Zeruko

Aitagandik banatzeak ekarri zuten gorputzaren eta izpirituaren heriotza

gaindi dezakegu.

Ordenantza: Apaizgoaren aginpideaz egindako errito edo zeremonia.

Ordenatu: eskuak ezartzearen bidez gizon zintzo bati apaizgoan kargu bat

ematea.

Paradisu: Izpiritu zintzoak bizi diren izpirituen munduko partea.

Patriarka: Melkisedek Apaizgoko kargua, dagoeneko goi apaiz den bati ema-

ten zaiona. Pertsona horrek, patriarka kargura ordenatu dutenean, patriarka-

ren bedeinkapenak deritzen bedeinkapen bereziak ematen dizkie Elizako

kide zintzoei.

Piztuera: Hil eta handik aldi batera gorputza eta izpiritua berriro batzea eta

gorputz hilezkorra eratzea.

Profeta: Zeruko Aitak aukeratu duen gizon bat. Gizon hori harekin eta haren

ordez mintzatzen da.

Profezia: profetak, goitik argiturik, esaten dituenak, normalean etorkizuneko

gertakariei buruz.

Quorum: apaizgoko kargu bera duten gizonen eta mutilen talde antolatua.

Quoruma lehendakariak eta haren bi kontseilariek gobernatzen dute.

Sakramentu: Ordenantza bat. Bertan Elizako kideek Jesusen gorputz-odolak

itxuratzen dituzten ogia eta ura hartzen dituzte hark gure bekatuengatik egin

zuen ordaintza gogorarazteko.

Sakrifizio edo opari: (1) Antzina, animaliak hiltzea, Zeruko Aitaren legeari

obeditzeko. (2) Egun, gauza baliotsu bati uko egitea, adibidez geure astiari

edo baliabideei, lagun hurkoari laguntzeko.

Salbatzaile: Lagun hurkoa gauza mingarri batetik salbatzen duena. Jesus da

gure Salbatzailea, gorputzaren heriotzatik eta izpirituaren heriotzatik salbatu

baikintuen.

Santu: Jesusen Elizako kidea izendatzeko hitza.

Sion: Jerusalem Berriaren beste izen bat. Hiri hartatik gobernatuko du

Jesusek lurra Milurteko osoan.

Taket: Eliza osoki antolaturik eta izendatutako apaizgodun aitzindariek

gobernaturik dagoen esparru geografiko bateko eliztarren erakundea. Auzo-

tan eta adarretan banatuta dago.

Tenplu: Eraikin sakratu bat, denek Jaunaren (Zeruko Aita) Etxea deitzen

dutena. Han ordenantza sakratuak egiten dira, betiereko ezkontzaren orde-

nantza barne.

Tenplurako gomendio: Elizaren edozein tenplutan sartzeko bidea ematen

duen agiri sinatua. Agiri hori eskuratzeko, Elizako kide duina izan behar da.

Gomendioa, dagokien apaizgodun aitzindariek sinatzen dute, eta haiexek

aitortzen ere kidea duina dela.

Xabat edo Jaunaren egun: Jesusek, Zeruko Aita gurtzeko eta besteak zer-

bitzatzeko izendatu zuen atseden eguna. Igandean egin ohi da hori mun-
duko leku gehienetan.

Zeru: Zeruko Aita bizi den lekua. Batzuetan, lurrera etorri aurretik gure

izpirituak bizi ziren lekua, eta gu hil ondoren itzuliko direna (izpirituen

mundua), adierazteko erabiltzen da. Izen hori ematen zaio halaber piztuera

ondoren zintzoak betiereko biziko diren lekuari (erreinu zerutarra).

Zeruko Aita: Izaki perfektua, gi/.on hilkor dirudiena baina hezur eta hara-

gizko gorputz berpiztua duena. I lura da gure izpirituen Aita, hari otoitz egi-

ten diogu. Guztiz ahaltsua da eta hilezkorra. Bere umeak gaituelako maite

gaitu. Aita Zerutar ere deitzen diogu.

